
এর পর তিন পাতায় 

ব�োলপুর উত্তাল, কেষ্টগড়ে শুভেন্দুর নেতৃত্বে
 নারী নিগ্রহের প্রতিবাদে মিছিল 

কার্তি ক ভান্ডারী ব�োলপুর, ৯ জুন: 
সরকারের বিরুদ্ধে একের পর এক 
অভিয�োগ উঠে আসার মধ্যে বীরভম 
জেলার কেষ্টগড়ে আজ এক বিশাল 
মিছিল অনষু্ঠিত হল�ো । মিছিলে 
অং শগ্রহণ করেন বিজেপি নেতা 
শুভেন্দু অধিকারী । এই মিছিলের 
মাধ্যমে আজ একটি গভীর ও 
গুরুতর সামাজিক সমস্যার বিরুদ্ধে 
প্রতিবাদ জানান�োর চেষ্টা করা 
হল�ো, যা সম্প্রতি ব�োলপুরের এক 
গুরুত্বপূর্ণ ঘটনাকে কেন্দ্র করে ঘিরে 
নিয়েছে ব্যাপক আল�োচনার সৃষ্টি । 
   এদিনের মিছিলটির উদ্দেশ্য ছিল 
নারী নিগ্রহের প্রতিবাদ এবং  নারীদের 
সম্মান রক্ষার জন্য সরকারের দৃষ্টি 
আকর্ষণ করা । প্রতিবাদ জানাতে 
আসা হাজার�ো মানষু, বিশেষত 
নারীরা, মিছিলে অং শগ্রহণ করেন 
এবং  তাঁদ ের শক্তিশালী বার্তা  দেন । 
মিছিলে উপস্থিত ছিলেন শুভেন্দু 
অধিকারী সহ অনেক বিজেপি নেতা । 
  শুভেন্দু অধিকারী তাঁর  বক্তব্যে 
বলেন, “এটা ক�োন�ো বিচ্ছিন্ন ঘটনা 

নয়, বরং  সমাজে নারীর প্রতি 
সহিং সতা বাড়ছে । আমরা চাই 
নারীরা যেন নিরাপদে থাকেন এবং 
তাঁদ ের সম্মান যেন রক্ষা করা হয় ।” 
   মিছিলটি কেষ্টগড়ের বিভিন্ন 
গুরুত্বপূর্ণ রাস্তায় প্রদক্ষিণ করে, 
যেখানে উপস্থিত মানষুদের মধ্যে 
প্রতিবাদী স্লোগান এবং  সরকারের 
বিরুদ্ধে তীব্র ক্ষোভ প্রকাশ পায় । 
মিছিলের শেষ স্লোগান ছিল, 
“নারীর সম্মান, মানষুের সম্মান ।” 

  এ বিষয়ে রাজনৈতিক বিশেষজ্ঞরা 
জানিয়েছেন, এই ধরনের প্রতিবাদ 
মূলত সামাজিক সচেতনতা তৈরি 
করতে সাহায্য করে এবং  এর মাধ্যমে 
সরকারের কাছে বার্তা  প�ৌঁছান�ো সম্ভব 
হয় । এমনকি এটি নারীদের বিরুদ্ধে 
ঘটে যাওয়া অন্যায্য আচরণের প্রতি 
সমাজের অবস্থানও পরিষ্কার করে । 
  এদিকে, বিজেপি নেতৃত্বের পক্ষ থেকে 
কড়া প্রতিক্রিয়া আসার পর, রাজ্যের 
শাসক দলের পক্ষ থেকেও উত্তর 
আসতে পারে বলে শ�োনা যাচ্ছে । 

ভাইরাল ভিডিও ঘিরে বিতর্ক , 
হাওড়া ব্রিজে ঘুষ কাণ্ডে দুই পুলিশ 

অফিসার সাসপেন্ড 

খ�োঁজখবর , খ�োঁজখবর: হাওড়া ব্রিজে পুলিশের ভূমিকা নিয়ে ফের প্রশ্ন 
উঠল । সম্প্রতি একটি ভিডিও ভাইরাল হয়েছে, যেখানে দেখা যাচ্ছে 
ব্রিজের উপর একটি গাড়িকে দাঁড়  করিয়ে টাকা লেনদেন করছে একাধিক 
উর্দিধ ারী পুলিশ কর্মী । ভিডিয়�োর ভিত্তিতে অবশেষে কড়া পদক্ষেপ 
নিল লালবাজার । সাসপেন্ড করা হয়েছে দুই পুলিশ আধিকারিককে—
যাঁদের মধ্যে একজন এএসআই এবং  অপরজন কনস্টেবল পদমর্যাদার । 
  ভিডিওতে দেখা গিয়েছে, এক সাদা উর্দিধ ারী পুলিশ অফিসার হাতে লাঠি নিয়ে 
গাড়ির দিকে এগিয়ে আসছেন । গাড়ির চালক সেই সময় হাতে কিছ টাকা নিয়ে 
বসে আছেন । ওই পুলিশ আধিকারিক তাঁকে  কিছ বলার পর, আরও এক উর্দিধ ারী 
অফিসার সেখানে এসে উপস্থিত হন । চালক তখন বলেন, “আমি পালাচ্ছি না 
স্যর । ১০ টাকা কম আছে । আমার কাছে নেই ত�ো কী করব!” এরপর উর্দিধ ারী 
অফিসার চালকের হাত থেকে টাকা

তৃণমূলের রাজ্য সাধারণ সম্পাদকের পদে দায়িত্ব 
পেলেন ফুরফরার পীরজাদা কাশেম সিদ্দিকী 

খ�োঁজখবর ঃ   নওশাদ সিদ্দিকীর পর ফুরফরার আর�ো 
একজন পীরজাদা সরাসরি রাজনৈতিক দলে যুক্ত হলেন । 
ফুরফরায় যেদিন 
মুখ্যমন্ত্রী এসেছিলেন 
ইফতার মজলিসে 
সেদিন থেকেই কাশেম 
সিদ্দিকীকে মুখ্যমন্ত্রী এবং 
তৃণমূলের বলয়ে দেখা 
যাচ্ছিল ।পার্ক  সার্কাসে   
ফিরহাদ হাকিমের ডাকা 
ইফতারেও মুখ্যমন্ত্রীর 
পাশে তাকে দেখা 
গিয়েছিল বসতে । 
আজ তৃণমূল 
কং গ্রেসের পক্ষ থেকে ফুরফরার সেই পীরজাদা কাসেম 
সিদ্দিকীকে দলের সাধারণ সম্পাদকের দায়িত্ব দেওয়া হয় । 
   ফুরফরায় বসে কাশেম সিদ্দিকি বলেন, 
মানষুের জন্য কাজ করতে রাজনৈতিক দলে যুক্ত হলাম । 
২৮ বছর ধর্ম সভা করেছি ।বুঝেছি মানষুের জন্য কাজ 
করতে গেলে রাজনৈতিক দলে য�োগ দিতে হবে ।তৃনমূল 

কং গ্রেস মমতা বন্দ্যোপাধ্যায় অভিষেক বন্দ্যোপাধ্যায় 
যে সুয�োগ দিয়েছেন তার জন্য তাদের ধন্যবাদ । 

 বিগত দিনে  
হাওড়ার আনিস 
খানের মৃত্যু 
থেকে মালদার 
আ ফর  া জু লের   
ঘটনার প্রতিবাদ 
করতে দেখা 
গেছে ফুরফরার 
পীরজাদা কাশেম 
সিদ্দি    ক ী কে  । 
সেই প্রসঙ্গে 
কাসেম সিদ্দিকি 

বলেন,অন্যায় হলে তার প্রতিবাদ করি ।বিগত 
দিনে করেছি আগামী দিনেও করব । 
  ফুরফরা উন্নয়ন পরিষদের কাজ ফুরফরা গ্রাম পঞ্চায়েতের 
দুর্নীতি নিয়ে ও সরব হতে দেখা গিয়েছিল কাশেম 
সিদ্দিকীকে ।সেই প্রসঙ্গে বলেন,কাজ যাতে ভাল�োভাবে হয়, 
সেই জন্যই দলে আসা ।

সেনাকে সম্মান জানাতে 
বিধানসভায় প্রস্তাব: বিতর্ক  

এড়াতে তৃণমূলের কড়া নজর, 
মুখ্যমন্ত্রীর মুখ্য ভূমিকা 

 খ�োঁজখবর, কলকাতা:- ভারতীয় সেনাবাহিনীকে সম্মান জানাতে পশ্চিমবঙ্গ 
বিধানসভায় মঙ্গলবার একটি প্রস্তাব আনতে চলেছেন স্পিকার বিমান 
বন্দ্যোপাধ্যায় । এই প্রস্তাব নিয়ে আল�োচনায় অং শ নিতে পারেন মুখ্যমন্ত্রী 
মমতা বন্দ্যোপাধ্যায় । এই আল�োচনার জন্য বরাদ্দ করা হয়েছে দু’ঘণ্টা সময় । 
  তৃণমূল পরিষদীয় দল সূত্রে খবর, এই প্রস্তাব ঘিরে ক�োন ক�োন বিধায়ক দলের 
পক্ষ থেকে বক্তৃ তা করবেন, সে বিষয়ে স্পষ্ট নির্দেশ  দিয়েছেন দলনেত্রী মমতা 
বন্দ্যোপাধ্যায় । যাতে আল�োচনায় ক�োনওভাবে বিতর্ক  তৈরি না হয়, সেই কারণে 
অত্যন্ত সতর্কভ াবে বক্তাদের তালিকা তৈরি করা হয়েছে । বিশেষ গুরুত্ব দিয়ে 
বেছে নেওয়া হয়েছে এমন বিধায়কদের, যাঁদের বক্তব্য সর্বসম্মত ও সং যত হবে । 
বক্তাদের তালিকায় রয়েছেন — মুখ্যমন্ত্রী মমতা বন্দ্যোপাধ্যায়, 
শিক্ষামন্ত্রী ব্রাত্য বসু, অর্থ প্রতিমন্ত্রী চন্দ্রিমা ভট্টাচার্য,  বনমন্ত্রী বিরবাহা 
হাঁ সদা,  মতুয়া  সম্প্রদায়ের প্রতিনিধি বাগদার বিধায়ক মধুপর্ণা ঠাকুর,  
সং খ্যালঘু সম্প্রদায়ের প্রতিনিধি, ইটাহারের বিধায়ক ম�োশারফ হ�োসেন 
  তালিকায় পশ্চিমবঙ্গের বিভিন্ন জেলা এবং  বিভিন্ন সম্প্রদায়ের 
প্রতিনিধিত্ব বজায় রাখা হয়েছে বলেই জানান�ো হয়েছে । সূত্র বলছে, 
আল�োচনায় সবচেয়ে বেশি সময় বরাদ্দ করা হয়েছে মুখ্যমন্ত্রীর জন্য । 
  এদিকে, সাম্প্রতিক ‘অপারেশন সিঁদর’ নিয়ে কেন্দ্রের সমাল�োচনায় সরব হলেও, 
এই আল�োচনা থেকে নতুন  ক�োনও বিতর্ক  এড়াতেই চাইছে তৃণমূল । মমতা 
বন্দ্যোপাধ্যায় নিজেও সামরিক পদক্ষেপের রাজনীতিকরণ নিয়ে প্রধানমন্ত্রীর 
বিরুদ্ধে বক্তব্য রেখেছেন । তবে এবার বিধানসভায় সেনাকে সম্মান জানান�োর 
এই আল�োচনায় দল চাইছে ক�োনও নেতাই যেন বেফাঁ স মন্তব্য না করেন । 
  অন্যদিকে, বিজেপিও তাদের বক্তাদের তালিকা তৈরি করছে । সূত্রে জানা 
গেছে, বক্তাদের মধ্যে থাকতে পারেন— বির�োধী দলনেতা শুভেন্দু অধিকারী, 
মুখ্য সচেতক শঙ্কর ঘ�োষ, অর্থনীতিবিদ ও বালুরঘাটের বিধায়ক অশ�োক লাহিড়ী, 
আসানস�োল দক্ষিণের বিধায়ক অগ্নিমিত্রা পাল । মঙ্গলবার সকালে বিধানসভায় 
বিজেপি পরিষদীয় দলের বৈঠকে চূড়ান্ত সিদ্ধান্ত নেওয়া হবে বক্তাদের বিষয়ে । 
সার্বিকভাবে, এই আল�োচনা যাতে স�ৌজন্যপূর্ণ হয় এবং  সেনার প্রতি সর্বদলীয় 
শ্রদ্ধা জ্ঞাপনের রূপ নেয়, সেই দিকেই নজর রাখছে বিধানসভা ।

অল�োক আচার্য, নিউটাউন  :   নিউটাউনে এক বিএসএফ জওয়ান এর ঝুলন্ত মৃতদের উদ্ধার । মৃত জওয়ান এর নাম সূর্য কান্ত 
দাস(৩৮)। তিনি উড়িষ্যার বাসিন্দা । ইক�োপার্ক  থানার গুলং গুড়ি রামমন্দির এলাকায় এক মাস আগে ভাড়া আসে ওই জওয়ান । 
সুইসাইড ন�োট লিখে আত্মঘাতী হন বিএসএফ জওয়ান । স�োমবার সকালে পরিবারের সদস্যরা এসে ঝুলন্ত অবস্থায় দেখতে 
পায় জওয়ান কে । খবর পেয়ে ঘটনাস্থলে ছুটে আসেন ইক�ো পার্ক  থানার পুলিশ ও বিএসএফ এর আধিকারিক রা । দেহ ময়না 
তদন্তের জন্য পাঠান�ো হয়েছে । পুলিশ সূত্রে জানা গিয়েছে মৃত ব্যক্তি একটি সুইসাইড ন�োট তার WhatsApp এর মাধ্যমে 
পরিবারের সদস্য দের পাঠায় তারপর স�োমবার সকালে আত্মঘাতী হন । সুইসাইড ন�োটে মানসিক চাপের কথা উল্লেখ রয়েছে । 
যদিও ঘটনার তদন্ত শুরু করেছে ইক�ো পার্ক  থানার পুলিশ । ঘটনাকে কেন্দ্র করে স�োমবার সকালে এলাকায় চাঞ্চল্য ছড়ায়

নিউটাউনে বিএসএফ জওয়ানের ঝুলন্ত মৃতদেহ উদ্ধার ঘিরে চাঞ্চল্য 

পুলিশের সততা ও জনসাধারণের 
আস্থা: এক জরুরি প্রশ্ন

সম্প্রতি হাওড়া ব্রিজে পুলিশের টাকা লেনদেনের একটি ভিডিও 
ভাইরাল হওয়ার ঘটনা আবারও পুলিশের ভূমিকা নিয়ে জনমনে 
প্রশ্ন তুলেছে  । এ ধরনের দৃশ্য আমাদের কাছে নতুন  না হলেও, 
স�োশ্যাল মিডিয়ার দ�ৌলতে আজকাল সরাসরি পুলিশের অনৈতিক 
কার্যকলাপের ভিডিও প্রকাশ্যে আসছে, যা অত্যন্ত উদ্বেগজনক । 
  ভাইরাল হওয়া ভিডিওতে দেখা যাচ্ছে, ব্রিজের উপর একটি গাড়িকে 
দাঁড়  করিয়ে উর্দিধ ারী পুলিশ কর্মীরা টাকা লেনদেন করছেন । চালকের 
মুখে শ�োনা গেছে, “আমি পালাচ্ছি না স্যর । ১০ টাকা কম আছে । 
আমার কাছে নেই ত�ো কী করব!” এরপরই একজন পুলিশ আধিকারিক 
চালকের হাত থেকে টাকা নিয়ে নেন এবং  গাড়িটিকে ছেড়ে দেওয়া 
হয় । এই দৃশ্য কেবল আইনের প্রতি অবমাননাই নয়, এটি পুলিশের 
প্রতি সাধারণ মানষুের আস্থাকেও মারাত্মকভাবে ক্ষু ণ্ন করে । রাতের 
বেলায় পুলিশের এমন আচরণ নিয়ে জনমনে তীব্র ক্ষোভ সৃষ্টি হয়েছে । 
  লালবাজার দ্রুত পদক্ষেপ নিয়ে সং শ্লিষ্ট দুই পুলিশ আধিকারিককে (একজন 
এএসআই এবং  একজন কনস্টেবল) সাসপেন্ড করেছে এবং  বিভাগীয় তদন্ত 
শুরু হয়েছে, যা নিঃ সন্দেহে একটি ইতিবাচক পদক্ষেপ । ভিডিওটির উৎস এবং 
এই দুই আধিকারিক ঘটনার সঙ্গে সরাসরি যুক্ত কি না, তা খতিয়ে দেখা হচ্ছে । 
তদন্ত শেষ না হওয়া পর্যন্ত তাদের সাসপেন্ড রাখা হবে এবং  তদন্ত রিপ�োর্ট  
ঊর্ধ্ব তন কর্তৃ পক্ষের কাছে জমা পড়ার পর পরবর্তী ব্যবস্থা নেওয়া হবে । 
  এই ঘটনা আবারও একটি গুরুত্বপূর্ণ বার্তা  দেয়: পুলিশের উপর 
জনসাধারণের আস্থা বজায় রাখতে হলে কঠ�োর নজরদারি এবং  স্বচ্ছ তদন্ত 
প্রক্রিয়ার ক�োন�ো বিকল্প নেই । আইন প্রয়োগকারী সং স্থার কাছে সমাজের 
প্রত্যাশা অনেক বেশি । তাদের প্রতিটি পদক্ষেপের উপর নির্ভর  করে 
আইনশঙ্খলা পরিস্থিতি এবং  নাগরিকদের নিরাপত্তা ব�োধ । যদি রক্ষকরাই 
ভক্ষকের ভূমিকায় অবতীর্ণ হন, তবে সমাজের ভিত্তি দুর্বল হয়ে পড়ে । 
  পুলিশের সততা ও পেশাদারিত্ব নিশ্চিত করা অত্যন্ত জরুরি । কেবল 
সাসপেন্ড করা বা বিভাগীয় তদন্ত করাই যথেষ্ট নয়, এর পাশাপাশি এমন 
পরিস্থিতি তৈরির মূল কারণগুল�ো খুঁজে বের করা এবং  সেগুল�োর প্রতিকারে 
কার্যকর পদক্ষেপ নেওয়া উচিত । নিয়মিত তদারকি, জবাবদিহিতা নিশ্চিত 
করা এবং  দুর্নীতিগ্রস্ত পুলিশ সদস্যদের দৃষ্টান্তমূলক শাস্তি প্রদান অত্যন্ত 
প্রয়োজন । পুলিশের উপর জনসাধারণের আস্থা ফিরিয়ে আনতে এবং  আইন-
শৃঙ্খলা বজায় রাখতে হলে স্বচ্ছতা ও সততাকে সর্বোচ্চ গুরুত্ব দিতে হবে ।

ইট ব�োঝাই ইঞ্জিন ভ্যানের ধাক্কায় কৃলতলিতে 
মৃত্যু ঘটল�ো দুবছরের এক শিশুর 

উজ্জ্বল বন্দ্যোপাধ্যায়,কুলতলি : ইঞ্জিন ভ্যানের ধাক্কায় দুই বছরের শিশুর মর্মান্তিক 
মৃত্যু, শ�োকাচ্ছন্ন কুলতলির কাঠখালি এলাকা ।রবিবার রাতে এক মর্মান্তিক পথ 
দুর্ঘটনায় প্রাণ হারাল মাত্র দুই বছরের এক শিশু । ঘটনাটি ঘটেছে দক্ষিণ ২৪ 
পরগনার কুলতলি থানার কাঠখালি এলাকায় ।রবিবার রাতে মায়ের সঙ্গে রাস্তায় 
বেরিয়েছিল শিশুটি । সেইসময় হঠাৎই জামতলা বাজারের দিক থেকে জয়নগর 
মুখী দ্রুতগতিতে আসা একটি ইট ব�োঝাই ইঞ্জিন ভ্যান তাদের দিকে ধেয়ে আসে 
এবং  সজ�োরে ধাক্কা মারে ।প্রত্যক্ষদর্শীরা জানিয়েছেন, মূল রাস্তায় হেঁটে  যাওয়ার 
সময় আচমকাই নিয়ন্ত্রণ হারিয়ে শিশুটিকে ধাক্কা মারে ইঞ্জিন ভ্যানটি ।ধাক্কায় 
ছিটকে পড়ে গুরুতর আহত হয় সে ।আর আশঙ্কাজনক অবস্থায় স্থানীয় বাসিন্দারা 
তড়িঘড়ি তাকে উদ্ধার করে জয়নগর কুলতলি ব্লক হাসপাতালে নিয়ে যান ।সেখানে 
চিকিৎসকরা শিশুটিকে মৃত বলে ঘ�োষণা করেন । শিশুটির মৃত্যুতে শ�োকের ছায়া 
নেমে এসেছে গ�োটা এলাকায় ।ঘটনার পর উত্তেজনা ছড়িয়ে পড়ে কাঠখালি 
ম�োড়ে । ক্ষু ব্ধ স্থানীয়রা অভিযুক্ত ইঞ্জিন ভ্যান চালকের বিরুদ্ধে কড়া শাস্তির দাবি 
জানায় । শিশুটির মৃত্যু ঘিরে প্রশ্ন উঠছে,গ্রামীণ রাস্তায় ভারী ইট ব�োঝাই ভ্যানের 
বেপর�োয়া চলাচল নিয়ে ।পুর�ো ঘটনার তদন্ত শুরু করেছে কুলতলি থানার 
পুলিশ ।পুলিশ গিয়ে চালককে গ্রেফতার করে ।  বাজেয়াপ্ত করে ইঞ্জিন ভ্যান ।ধতৃকে 
স�োমবার কুলতলি থানা থেকে বারুইপুর মহকুমা আদালতে পেশ করা হয় ।শিশুটির 
অকাল মৃত্যুতে শ�োকাহত পরিবার ও প্রতিবেশীরা ।তাদের দাবি, প্রশাসনের উচিত 
রাস্তায় চলাচলকারী বেপর�োয়া যান নিয়ন্ত্রণে কড়া ব্যবস্থা নেওয়া । 

সারলা সাহিত্য সং সদের কলকাতা সারস্বত উৎসব 
পারিজাত ম�োল্লা, ওড়িয়া সাহিত্যের 
প্রতিষ্ঠাতা সারলা দাস সর্বদা 
ওড়িয়া জাতির কাছে শ্রদ্ধার পাত্র ।  
সারলা সাহিত্য সং সদের কলকাতা 
শাখা দ্বারা কলকাতার নন্দন ৩ হলে 
সং সদের প্রতিষ্ঠাতা ও সভাপতি 
ডঃ  ইঞ্জিনিয়ার প্রভাকর স�োয়াইন 
সভাপতিত্বে সারস্বত সমার�োহ 
আয়োজন করা হয় । প্রধান অতিথি, 
প্রখ্যাত বাঙালি কবি সুব�োধ সরকার 
আনষু্ঠানিকভাবে প্রদীপ প্রজ্জ্বলন 
করেন এবং  তিনি বলেন যে -’সারলা 
দাস প্রাচীন সাহিত্যের একজন 
নিবেদিতপ্রাণ ভক্ত ছিলেন । সারলা 
দাসের উপর আরও বেশি গবেষণা 
প্রয়োজন’। তিনি সারলা সাহিত্য 
সং সদের তাঁর  কৃতিত্ব সং রক্ষণের 
প্রচেষ্টার প্রশং সা করেন । তিনি বলেন 
যে -’ওড়িয়া ভাষা সাহিত্য আমাকে 
সমৃদ্ধ করেছে এবং  এর আরও 
কাছাকাছি নিয়ে এসেছে । উভয় 
ভাষাই খুব কাছাকাছি’। বিশেষ অতিথি 
হিসেবে য�োগদানকারী যাদবপুর 
বিশ্ববিদ্যালয়ের ইং রেজি বিভাগের 
প্রধান অধ্যাপক শাশ্বতী হালদার 
বলেন, -’সারলা দাস হলেন ওড়িয়া 
সাহিত্যের প্রকৃত স্রষ্টা । মহাভারতের 

রচনাশৈলী অনন্য এবং  উদ্ভাবনী । এটি 
উৎকল সং স্কৃতির  প্রতিফলন’। মাননীয় 
বক্তা বাগমী লক্ষ্মী নারায়ণ মল্লিক 
বলেন, -’সমসাময়িক ভারতে সং স্কৃ ত 
মহাভারতের পরে মহাকবি সারলা 
দাস সমগ্র মহাভারত আঞ্চলিক ভাষায় 
রচনা করেছিলেন এবং  এর মধ্যে 
যে ম�ৌলিকত্ব রয়েছে তা নিঃ সন্দেহে 
বলা যেতে পারে যে এটি ছিল সেই 
সময়ের উৎকলের আশেপাশের 
অঞ্চলের রাজনৈতিক ও অর্থনৈতিক 
চিত্র’। তিনি ওড়িয়া সমাজকে ভাষা 
দিয়েছিলেন, পঞ্চদশ শতাব্দীর 
সাম্রাজ্যের স্থান দিগ্বিজয় কপিলেন্দ্র 
দেব এবং  দিগ্বিজয় সরলা এই জাতির 

জন্য আরও গুরুত্বপূর্ণ । কেন্দ্রীয় 
সাহিত্য একাডেমির নির্বাহী কর্মকর্তা  
ক্ষেত্রবাসী নায়ক অং শগ্রহণ করে 
বলেন যে সারলা দাসের মহাভারত 
একটি অনন্য এবং  সম্পূর্ণ মহাভারত । 
এতে উৎকল ঐতিহ্যের চিত্র স্পষ্টভাবে 
প্রতিফলিত হয়েছে । সভাপতি 
প্রভাকর স�োয়াইন সারলা সাহিত্য 
সং সদের বিভিন্ন কর্মসূচি সম্পর্কে  
তথ্য প্রদান করেন এবং  বলেন যে 
সারলা দাস ওড়িয়া সাহিত্যের জনক । 
সাহিত্যিক ডঃ  রঞ্জিতা নায়ক, সাফল্য 
কুমার নন্দী, শৈবালিনী সাহু, অনিতা 
প্রধান (আচার্য), সনাতন মহাকুড়, 
রতিকান্ত সাহু প্রমুখ উপস্থিত ছিলেন ।

চ�োলাই মদ পাচারকারী হাতেনাতে ধৃত, রায়নার ছ�োট 
বৈনান এলাকায় আবগারি দপ্তরের অভিযানে

খ�োঁজখবর , কৃষ্ণ সাহা, পূর্ব 
বর্ধমান:- বেআইনি চ�োলাই মদের 
কারবারের বিরুদ্ধে বড়সড় সাফল্য 
পেল আবগারি দপ্তর । গ�োপন সূত্রে 
খবর পেয়ে অভিযান চালিয়ে পূর্ব 
বর্ধমানের রায়না ২ নম্বর ব্লকের 
ছ�োট বৈনান এলাকায় এক ব্যক্তিকে 
হাতেনাতে গ্রেফতার করল রায়না 
আবগারি দপ্তরের অফিসাররা । 
  জানা গেছে, এক ব্যক্তি বাইকে করে 
বেআইনি চ�োলাই মদ পাচার করছিল । 
সেই সময়ই অভিযান চালিয়ে 
আবগারি দপ্তরের আধিকারিকরা 
তাকে থামান এবং  তল্লাশি চালান । 
তার বাইক থেকে উদ্ধার হয় ২০ 
লিটার চুলাই মদ । উদ্ধার হওয়া 
বাইকটি হির�ো হ�োন্ডা স্প্লেন্ডার, যার 
রেজিস্ট্রেশন নম্বর WB 16 C 0524। 
  গ্রেফতার হওয়া ওই ব্যক্তির 
নাম সুভাষ রায়, বাড়ি বিন�োদপুর 

এলাকায় । আবগারি দপ্তরের পক্ষ 
থেকে জানান�ো হয়েছে, ধৃত ব্যক্তি 
দীর্ঘদিন ধরেই বেআইনি মদ পাচারের 
সঙ্গে যুক্ত ছিল বলে প্রাথমিক 
অনমুান । তাকে মদসহ গ্রেফতার করে 
আজ বর্ধমান আদালতে ত�োলা হবে । 
  স্থানীয় সূত্রে খবর, ছ�োট বৈনান-
সহ সং লগ্ন এলাকায় চ�োলাই 
মদের কারবার বিগত কয়েক 

মাস ধরেই বেড়েছে । প্রশাসনের 
তরফে এই ধরনের বেআইনি 
কাজের বিরুদ্ধে কঠ�োর ব্যবস্থা 
নেওয়ার আশ্বাস দেওয়া হয়েছে । 
  এ বিষয়ে আরও তদন্ত শুরু করেছে 
আবগারি দপ্তর । গ্রেফতারকৃত 
ব্যক্তি এককথায় একটি বৃহৎ চুলাই 
মদ চক্রের সঙ্গে জড়িত কিনা, তা 
খতিয়ে দেখছে পুলিশ ।

স্মার্ট  মিটার বাতিলের দাবিতে বারাসাত যশ�োর র�োড 
অবর�োধ করে টায়ার জ্বালিয়ে বিক্ষোভ করল বেঙ্গল 

ইলেকট্রিসিটি কনজিউমার অ্যাস�োসিয়েশন 
অল�োক আচার্য, বারাসত : অবিলম্বে স্মার্ট  মিটার বাতিল করে  পুর�োন�ো মিটার 
ফিরিয়ে দেওয়া দাবি তুলে  স�োমবার দুপুরে বারাসাত সাব ডিভিশনাল বিদ্যুৎ 
দপ্তরের সামনে এদিন  বিক্ষোভ দেখায় সাধারণ মানষুসহ অল বেঙ্গল ইলেকট্রিসিটি 
অ্যাস�োসিয়েশনের সদস্যরা । পাঁচজনের প্রতিনিধিদল এদিন সাব ডিভিশনাল মুখ্য 
আধিকারিক এর হাতে ডেপুটেশন জমা করে যশ�োর র�োড অবর�োধ করে সদস্যসহ 
বারাসাতে স্থানীয়রা । সেদিন মিছিল থেকে তারা হুশিয়ারি দেন অবিলম্বে এই 
মিটার বাতিল না করা হলে পরবর্তীতে তারা বৃহত্তর আন্দোলনের ডাক দেবেন ।  
অন্যদিকে বারাসাত সাব ডিভিশনাল মুখ্য অধিকারীক বলেন, স্মার্ট  মিটার 
সম্পূর্ণভাবে সঠিক রয়েছে এবং  কেন্দ্র সরকারের অনমু�োদিত এই মিটার । 
আন্দোলনকারীদের বক্তব্য আমরা শুনেছি উচ্চ নেতৃত্ব সঙ্গে কথা বলব । 
পরবর্তীতে ক�োন সিদ্ধান্ত আসলে তা বলবত থাকবে ।

পুলিশ 
কমিশনার বদল  

বারাকপুরে 
অল�োক আচার্য, ব্যারাকপুর : পরিবর্তন  
হলেন ব্যারাকপুর পুলিশ কমিশনার 
অজয় ঠাকুর । পরিবর্তে  ব্যারাকপুর 
পুলিশ কমিশনার হলেন মুরলী ধর । 
অজয় ঠাকুর হলেন রাজ্য পুলিশের 
ডিআইজি সিআইডি । উল্লেখ্য ২০১৯ 
সালের ম-জুন মাস থেকে ২০২৫ 
সালের জুন পর্যন্ত ব্যারাকপুরে সিপি 
পদে এই নিয়ে ৭ বার বদল হল ।

রাজ্যের মুখ্যমন্ত্রী মমতা বন্দ্যোপাধ্যায়ের নেতৃত্বে সেচ দফতরের আর্থিক 
সহায়তায় হুগলী জেলার বলাইচক ও হাওড়ার উদয়নারায়নপুরের 
ডিহিভরশুট জির�ো পয়েন্ট, বকপ�োতা ব্রীজ সহ অন্যান্য এলাকার কাজের 
অগ্রগতি পরিদর্শন করলেন সেচ ও জলসম্পদ দপ্তরের প্রধান সচিব ও 
রাজ্যের অতিরিক্ত মুখ্যসচিব মনীশ জৈন ।সঙ্গে ছিলেন হাওড়ার জেলাশাসক 
ডা.পি দীপাপ প্রিয়া,বিধায়ক সমীর কুমার পাঁজা,উদয়নারায়ণপুর পঞ্চায়েত 
সমিতির সভাপতি কল্যাণ গায়েন সহ অন্যান্য প্রশাসনিক আধিকারিকগণ । 

ছবি-সুরজীৎ আদক

এক পাতার পর             নিয়ে নেন এবং  গাড়িটি ছেড়ে দেওয়া হয় । 
  ভিডিওটি সম্ভবত গাড়ির ভিতর থেকেই রেকর্ড  করা হয়েছে । চালকের 
মুখ দেখা না গেলেও, তাঁর  হাত ও ন�োট ধরা অং শটি স্পষ্টভাবে দৃশ্যমান । 
সমাজমাধ্যমে ছড়িয়ে পড়ার পর ব্যাপক বিতর্কের  সৃষ্টি হয় । রাতের বেলা 
পুলিশের এই ধরনের আচরণ নিয়ে ক্ষোভ প্রকাশ করেছেন বহু সাধারণ মানষু । 
  লালবাজার সূত্রে খবর, ভিডিওটি খতিয়ে দেখে সং শ্লিষ্ট দুই পুলিশ কর্মীকে 
সাসপেন্ড করা হয়েছে । পাশাপাশি, বিভাগীয় তদন্তও শুরু হয়েছে । আদ�ৌ এই দুই 
আধিকারিক ঘটনার সঙ্গে সরাসরি যুক্ত কি না, ভিডিওর উৎস ক�োথায়, তা খতিয়ে 
দেখছে তদন্তকারী দল । যতদিন না তদন্ত শেষ হচ্ছে, ওই দুই পুলিশ কর্মী সাসপেন্ডই 
থাকবেন । তদন্ত রিপ�োর্ট  জমা পড়বে লালবাজারের ঊর্ধ্ব তন কর্তৃ পক্ষের কাছে । 
রিপ�োর্টের  ভিত্তিতে পরবর্তী ব্যবস্থা নেওয়া হবে বলে পুলিশ সূত্রে জানান�ো হয়েছে । 
  এই ঘটনা আরও একবার প্রমাণ করল—পুলিশের উপর জনসাধারণের আস্থা 
বজায় রাখতে হলে কঠ�োর নজরদারি ও স্বচ্ছ তদন্ত প্রক্রিয়াই একমাত্র পথ ।

ভাইরাল ভিডিও ঘিরে বিতর্ক , হাওড়া ব্রিজে 
ঘুষ কাণ্ডে দুই পুলিশ অফিসার সাসপেন্ড 

তৃণমূল কং গ্রেসের খড়দহ বিধানসভার কর্মীসভা 
অল�োক আচার্য, খড়দহ : আগামী বিধানসভা নির্বাচনকে 
সামনে রেখে পাখির চ�ো ঁখ করে দমদম ব্যারাকপুর 
তৃণমূল কং গ্রেসের সাং গঠনিক জেলা বিধানসভা ভিত্তিক 
জ�োরকদমে কর্মীসভা শুরু করেছে ।স�োমবার সন্ধ্যায় ১০৯ 
খড়দহ বিধানসভার তৃনমূল কং গ্রেসের রাজনৈতিক কর্মীসভা 
অনষু্ঠিত হল খড়দহ রবীন্দ্র ভবনে । উপস্থিত ছিলেন সাং সদ 
স�ৌগত রায়, কৃষি ও পরিষদীয় মন্ত্রী শ�োভনদেব চট্টোপাধ্যায়, 
সাং সদ পার্থ ভ�ৌমিক, জেলা পরিষদের সদস্য সুপ্রিয়া ঘ�োষ, 
ব্যারাকপুর ২ পঞ্চায়েত সমিতির সভাপতি প্রবীর রাজবং শী, 
তৃণমূল মহিলা নেত্রী নন্দিতা সিনহা, সুকুরালি পুরকাইত, 
খড়দহ পুরসভার পুরপ্রধান নীলু সরকার, উপপুরপ্রধান 

সুভাষ চক্রবর্তী, সুকন্ঠ বনিক, সায়ন মজুমদার, খড়দহ 
বিধানসভার পুরসভা ও ছয়টি গ্রাম পঞ্চায়েতের প্রধান 
উপপ্রধান, কর্মাধ্যক্ষ ও পঞ্চায়েত সদস্যরা । সাং সদ পার্থ 
ভ�ৌমিক বলেন আগামী বিধানসভা নির্বাচনকে সামনে 
রেখে বুথ কর্মী থেকে পঞ্চায়েত সমিতির কর্মাধ্যক্ষ সদস্যরা 
মানষুের বাড়ি বাড়ি গিয়ে রাজ্যের উন্নয়নের প্রকল্প তুলে  
ধরুন । সামনে ২১ শে জুলাই ধর্মতলা শহীদ সমাবেশ 
সফল করতে জনসং য�োগ করুন । বলেন পদের জন্য যারা 
নেতাদের পিছনে দ�ৌড়াচ্ছেন নিশ্চিত থাকুন তাদের পায়ের 
তলায় নিজের এলাকায় জ�োর নেই

উত্তর দমদমে বাঙালি ও বাং লার ঐতিহ্য বিশাল 
পান্তা উৎসবে মন্ত্রী চন্দ্রিমা ভট্টাচার্য  

অল�োক আচার্য, বিরাটী : প্রচন্ড গরমে 
দাবদাহ অবসানে বাঙালি ও বাং লার 
ঐতিহ্যবাহী পান্তা উৎসব ২০২৫ ঘিরে 
রবিবার উত্তর দমদম পুরসভার ১২ নং 
ওয়ার্ডে  পাঠানপুর সন্ধানী ময়দানে 
কয়েক হাজার মানষুের উন্মাদনা 
ভিড় ছিল চ�োখে পড়ার মত�ো । প্রধান 
উদ্যোক্তা  উত্তর দমদম পুরসভার 
পুর পারিষদ সদস্য স�ৌমেন দত্ত । 
প্রধান উপদেষ্টা বিধায়ক তথা রাজ্যের 
অর্থমন্ত্রী চন্দ্রিমা ভট্টাচার্য । মন্ত্রী 
চন্দ্রিমা ভট্টাচার্য বলেন পান্তা ভাতের 
গ্রাম বাং লার ঐতিহ্য টাকে আমরা 
ভুলে  যাচ্ছি । অবশ্যই মডেল পান্তা 
উৎসব । কলকাতা, দক্ষিণ দমদমে 
র পর উত্তর দমদম পুরসভার পুর 
পারিষদ সদস্য স�ৌমেন দত্ত ঐতিহ্য 
টাকে তুলে  ধরছে ।খুব ভাল�ো । সবাই 
মিলে এত সুন্দর ভাবে করছে যার 
ফলে ঐতিহ্যের প্রকাশ বাড়ছে । 
জনসং য�োগে অন্যান্য জন প্রতিনিধি 

রাও আছেন । উপস্থিত ছিলেন মন্ত্রী 
চন্দ্রিমা ভট্টাচার্য, সাং সদ স�ৌগত 
রায়, বিধায়ক নির্মল ঘ�োষ, উত্তর 
দমদম পুরসভার পুরপ্রধান বিধান 
বিশ্বাস, উপপুরপ্রধান ল�োপামুদ্রা দত্ত 
চ�ৌধুরী, কলকাতা কর্পোরেশনের পুর 
প্রতিনিধি স�ৌরভ বসু, বিধাননগর 
পুরনিগমের মেয়র পারিষদ সদস্য 

দেবরাজ চক্রবর্তী, দমদম ব্যারাকপুর 
সাং গঠনিক তৃণমূল ছাত্র পরিষদের 
সভাপতি বানিব্রত চক্রবর্তী, দক্ষিণ 
দমদম পুরসভার পুর প্রতিনিধি কেয়া 
দাস, ব্যারাকপুর ২ পঞ্চায়েত সমিতির 
সভাপতি প্রবীর রাজবং শী, ফুটবলার 
সমরেশ চ�ৌধুরী সহ পুরসভার 
বিভিন্ন ওয়ার্ডের  পুর পারিষদ সদস্য 
ও জন প্রতিনিধিরা ।

রাজ্য জুড়ে ডিজেল তেল চু রি 
কান্ডের বড়সড় চক্রের পর্দাফাঁ  স  

মুর্শিদাবাদ:রাজ্যের বিভিন্ন জায়গায় জাতীয় সড়কের উপর দাঁড়িয় ে থাকা 
গাড়ি থেকে ডিজেল তেলচু রি কান্ডের বড়সড় চক্রের পর্দা  ফাঁ স করল পুলিস । 
মুর্শিদাবাদের নবগ্রাম থানার অভিযানে এখন�ো পর্যন্ত গ্রেপ্তার তিন ।  
জানা যায়,গত ৬ই জুন মিল্টন মন্ডল নামে নলাহাটি এলাকার একজনকে প্রায় ৮০ 
লিটার ডিজেল তেল সহ নবগ্রাম থানা এলাকা থেকে গ্রেপ্তার করা হয় ।এরপর 
তদন্তে নেমে রবিবার রায়েল সেখ ও হাসিবুল সেখ নামে আর�ো দুইজনকে গ্রেপ্তার 
করা হয়েছে ।এদের বাড়িও নলহাটি থানা এলাকায় ।স�োমবার ধৃতদের সাতদিনের 
পুলিস হেফাজতের আবেদন জানিয়ে লালবাগ মহকুমা আদালতে পাঠান�ো হয়েছে । 
পুলিস সুত্রে খবর,রাজ্যের বিভিন্ন জায়গায় জাতীয় সড়কের ধারে যখন গাড়ি 
দাঁড়য় ে থাকে ;তখন সেই গাড়ি থেকে এরা ডিজেল তেল চু রি করে ।এই চক্রের 
সঙ্গে আর�ো বেশ কয়েকজন যুক্ত আছে বলে জানা গেছে ।তাদের খ�োঁজে 
তল্লাসি চালান�ো হচ্ছে ।

হাসপাতাল চত্বর সাফাই করলেন 
আইসি বিশ্ববন্ধু  চট্টরাজ  

ত্রি চক্রবর্তী, পূর্বস্থলী :  হাসপাতাল চত্বরে নিজে ঝাঁট া হাতে সাফাই অভিযানে 
নামলেন নাদনঘাট থানার আইসি বিশ্ববন্ধু  চট্টরাজ ।পূর্ব বর্ধমান জেলার পূর্বস্থলী ১ 
নম্বর ব্লকের অন্তর্গত শ্রীরামপুর গ্রামীণ হাসপাতাল চত্বর সাফাই করতে আবারও 
নিজ হাতে ঝাঁট া তুললেন নাদনঘাট থানার আইসি বিশ্ববন্ধু  চট্টরাজ । তার সঙ্গে 
ছিলেন থানার অন্যান্য পুলিশ কর্মীরাও । এ যেন এক অনন্য উদাহরণ, যেখানে 
প্রশাসনের শীর্ষস্থানে থাকা এক আধিকারিক নিজের হাতে ময়লা পরিষ্কারের কাজ 
করে সমাজে সচেতনতার বার্তা  ছড়ালেন ।তবে এই ঘটনা প্রথম নয়! আগেও 
একাধিকবার হাসপাতাল প্রাঙ্গণ পরিষ্কার করতে এগিয়ে এসেছেন নাদনঘাট থানার 
আইসি বিশ্ববন্ধু  চট্টরাজ ও তার সহকর্মীরা । সমাজের প্রতি দায়িত্বব�োধ থেকেই 
এই উদ্যোগ বলে জানান তিনি । এদিন আইসি বিশ্ববন্ধু  চট্টরাজ বলেন, “শ্রীরামপুর 
গ্রামীণ হাসপাতালের BMOH এবং  পূর্বস্থলী দক্ষিণ বিধানসভার বিধায়ক তথা 
রাজ্যের প্রাণিসম্পদ বিকাশ দপ্তরের মন্ত্রী স্বপন দেবনাথ— সকলেই আমাকে এই 
কাজে উৎসাহ দেন । তিনি আরও বলেন, হাসপাতাল পরিষ্কার রাখা আমাদের 
সকলের দায়িত্ব । সেই দায়বদ্ধতা থেকেই এই কাজ করছি ।

মধ্যমগ্রামে রবীন্দ্র নজরুল সন্ধ্যা, খুদে থেকে
 বড় শিল্পী দের উন্মাদনা উচ্ছ্বাস  

অল�োক আচার্য, মধ্যমগ্রাম : বিশ্বকবি 
রবীন্দ্রনাথ ঠাকুর এবং  বিদ্রোহী কবি 
কাজী নজরুল ইসলাম আমাদের 
মননে চিন্তনে চির অধিষ্ঠিত । বৈশাখ 
মাস কবিগুরুর রবীন্দ্র নাথ ঠাকুরের 
জন্মদিন অপরদিকে জৈষ্ঠ মাসে কাজী 
নজরুল ইসলামের জন্মদিন । দুই 
কবিকে শ্রদ্ধাঞ্জলি জানিয়ে রবিবার 
রবীন্দ্র নজরুল সন্ধ্যার পাশাপাশি 
সারাদিন ধরে বিভিন্ন সামাজিক, সেবা, 
চিকিৎসা শিবির, দুঃ স্থ মানষুদের 
প্রীতি বস্ত্র উপহার প্রদান, সাং স্কৃতি ক 
প্রতিয�োগিতা ও অনষু্ঠানের আয়োজন 
করল মধ্যমগ্রাম শিক্ষা সং স্কৃতি  
পরিষদ, বাউল ও ল�োক উৎসব কমিটি 
এবং  সম্মিলিত সাং স্কৃতি ক মঞ্চের 
য�ৌথ উদ্যোগে । মঞ্চ উৎসর্গীকৃত 
করা হয় বারাসত কালিকৃষ্ণ উচ্চ 
বালিকা বিদ্যালয়ের প্রয়াত প্রধান 

শিক্ষিকা ম�ৌসুমী সেনগুপ্ত স্মরণে । 
শুরুতে রবীন্দ্রনাথ ঠাকুর ও নজরুল 
ইসলামের মূর্তিতে  মাল্যদান করে শ্রদ্ধা 
জানান বিশিষ্ট জনেরা । মধ্যমগ্রাম 
উড়ালপুলের নীচে রবীন্দ্রপল্লী 
নজরুল স্মারক মঞ্চে এলাকার বিভিন্ন 
সাং স্কৃতি ক শিক্ষা প্রতিষ্ঠানের খুদে 
থেকে বড় শিল্পী কলাকুশলিরা নাচ 
গান আবৃত্তি পরিবেশন করে দুই মহান 

মনীষিকে শ্রদ্ধা জানান । শিল্পীদের 
নতৃ্যশৈলি দর্শকদের মুগ্ধ করে 
এদিন । উপস্থিত ছিলেন চিকিৎসক, 
আইনজীবী, কবি লেখক শিক্ষানরুাগী 
সিনিয়র সিটিজেন বরিষ্ঠ নাগরিকরা । 
সমগ্র অনষু্ঠানটির পরিকল্পনায় 
ও পরিচালনা করেন আয়োজক 
সং স্থার সভাপতি তথা আইনজীবী 
কমলেশ চন্দ্র সাহা ।

ল�োহা কারখানা ভয়াবহ বিস্ফোরণ বয়লার ফেটে মৃত্যু এক 
শ্রমিকের আহত ১২জন চাঞ্চল্য বর্ধমানের পালিত পুরে

খ�োঁজখবর, পূর্ব বর্ধমান : একটি 
ল�োহার কারখানায় বয়লার ফেটে  
আমির খান নামে ২৬ বছরের এক 
শ্রমিকের মৃত্যু , আহত ১২.জন । 
তাদের ভর্তি  করা হয়েছে বর্ধমান 
মেডিকেল কলেজ হাসপাতালে । 
  ঘটনাটি ঘটে স�োমবার বিকেলে 
বর্ধমানের পালিতপুর এলাকার 
ঘটনা ।এদিন হঠাৎই বিস্ফোরণের 

আওয়াজে এলাকা কেঁপে  ওঠে । 
ঘটনাস্থলে ছুটে আসে আশে পাশে 
থাকা এলাকার মানষুজন । দেখা যায় 
একটি  ল�োহা কারখানায় বয়লার 
ফেটে ছিটিয়ে পড়ে রয়েছে শ্রমিকরা । 
স্থানীয়রা তরিঘরি তাদেরকে  
উদ্ধার করে নিয়ে যায় বর্ধমান 
মেডিকেল কলেজ হাসপাতালে । 
   বর্ধমান সদর থানা এবং  দেওয়ানদিঘী 

থানার পুলিশ ঘটনাস্থলে প�ৌঁছায় । 
দমকলের একটা ইঞ্জিন ঘটনাস্থলে 
প�ৌঁছায় । কিভাবে বিষ্ফোরন হল 
তা খতিয়ে দেখা হচ্ছে ।তবে এই 
ব্যাপারে কারখানার ম্যানেজার 
ম�োনজ বাবু সং বাদ মাধ্যমের সামনে 
মুখ খুলতে চাননি ।তবে কি কারখানা 
কর্তৃ পক্ষের ঘাফিলতিতেই এই মৃত্যু 
ঘটেছে,  উঠছে প্রশ্ন ।

নদীয়ায় একটি বিল দখলকে ঘিরে উত্তেজন, 
ঘটনাস্থলে শান্তিপুর থানার পুলিশ 

দেবাশীষ সিং হ/ নদীয়া ঃ  নদিয়ার শান্তিপুর থানার হরিপুর 
দেবনাথ পাড়া এলাকায় বিল দখলকে কেন্দ্র করে 
উত্তেজনা । দীর্ঘদিন ধরে ওই এলাকার প্রাচীন একটি বিল 
থেকে স্থানীয়রা ওই বিলে পাট জাগ দেওয়া, স্নান করা সহ 
বিভিন্ন পারিবারিক অনষু্ঠান পালন করে এসে । কিন্তু এদিন 
সকালবেলায় দুই ব্যক্তি বিলটি দখল করার চেষ্টা করে । 
স্থানীয় বাসিন্দারা অভিয�োগ করেন, তারা দীর্ঘদিন ধরে ঐ 
বিলটি ব্যবহার করে আসছেন এবং  হঠাৎ করে কেউ এসে 
সেটি দখল নিতে চাইছে যা অনাকাঙ্খিত । জমির মালিকের 
দাবি জায়গাটি আমি কিনেছি মাছ চাষ করব বলে আজ 

ঘিরতে এসেছিলাম কিন্তু স্থানীয় মানষু আমাদের বাধা দেয় । 
স্থানীয়রা বাধা দেওয়ায় তারা কাজ শুরু করতে পারেননি, 
জমি না ঘিরেই ফিরে যেতে হয় মালিককে । ঘটনাস্থলে 
উত্তেজনা বাড়লে খবর পেয়ে শান্তিপুর থানার পুলিশ 
ঘটনাস্থলে এসে পরিস্থিতি নিয়ন্ত্রণে আনে । পাশাপাশি 
খবর পেয়ে ঘটনাস্থলে আসেন শান্তিপুর পঞ্চায়েত সমিতির 
সভাপতি নপৃেন মন্ডল । তিনি বলেন আমি গ্রামবাসীদের 
সঙ্গে আছি , এভাবে জমি দখল করা যাবে না । তার জন্য 
যতদূর যাওয়ার দরকার আমি যাব�ো গ্রামবাসীদের জন্য ।

অপারেশন সিঁদরের সাফল্যে নবদ্বীপের  তিরঙ্গা যাত্রায় 
উপস্থিত সাং সদ অভিজিৎ গাঙ্গুলি । 

খ�োঁজখবর ঃ  নদীয়ার চৈতন্য ভূমি 
নবদ্বীপে অনষু্ঠিত হল�ো নদীয়া দক্ষিণ 
রানাঘাট জেলা বিজেপির ডাকে 
অপারেশন সিঁদরের সাফল্য - এ 
ভারতীয় সেনাবাহিনী কে অভিনন্দন 
জানাতে ভারতীয় জনতা পার্টির  পক্ষ 
থেকে তিরঙ্গা যাত্রা ।  ৯ই জুন ২০২৫, 
নদীয়ার নবদ্বীপ বড়াল ঘাট থেকে এই 
যাত্রা শুরু হয়ে নবদ্বীপের বিভিন্ন পথ 
ঘুরে নবদ্বীপ বিষ্ণুপ্রিয়া  স্টেশনে এসে 
শেষ হয় এই তেরঙ্গা যাত্রা । এদিনের 
এই তেরঙ্গা যাত্রায় নবদ্বীপের কয়েক 

হাজার মানষুদের উপস্থিত থাকতে 
দেখা যায় । এদিনের এই তেরঙ্গা 
যাত্রায় উপস্থিত ছিলেন কলকাতা হাই 
ক�োর্টের  প্রাক্তন বিচারপতি ও তমলুক 
ল�োকসভা কেন্দ্রের বিজেপির সাং সদ 
অভিজিৎ গাঙ্গুলি, এছাড়াও নদিয়া 
দক্ষিণ সং গঠনিক জেলার বিজেপির 
সভানেত্রী অপর্ণা নন্দী, নদীয়া জেলা 
বিজেপির সহ সভাপতি নবীন চক্রবর্তী, 
নবদ্বীপ বিধানসভা এলাকার বিজেপির 
আহ্বায়ক শশধর নন্দী, সিদ্ধার্থ নস্কর 
সহ নদীয়া জেলা ও নবদ্বীপ বিধানসভা 

কেন্দ্রের বিজেপির বিভিন্ন স্তরের 
কার্যকর্তা  ও অসং খ্য কর্মী সমর্থক বৃন্দ । 
এবিষয়ে বিজেপির রাজ্য কমিটির 
সদস্য গ�ৌতম পাল বলেন গত ২২ 
শে মে পাকিস্তানের জঙ্গি বাহিনীর 
দ্বারা ভারতীয়দের হত্যার প্রতিবাদে 
ভারতীয় সেনাবাহিনী ২২ মিনিটের 
মধ্যে তার প্রতিশ�োধ নেওয়ায় তাদের 
অভিনন্দন জানিয়ে এদিন চৈতন্য ভূমি 
নবদ্বীপে এই তিরঙ্গা যাত্রার আয়�োজন 
করা হয় । এদিনের এই তিরঙ্গা যাত্রায় 
নবদ্বীপ শহরের কয়েক হাজার 
মানষু  অং শ গ্রহণ করে ।

জিম করার সময় অসুস্থ-পরে মৃত্যু

অত্রি চক্রবর্তী, কালনা : জিমে ভর উত্তালনন করার সময় হঠাৎই অসুস্থ হয়ে মৃত্যু 
হল নিতাই শীল নামক এক যুবকের । CCTV ক্যামেরায় হাড় হিম করা নিতাইয়ের 
মৃত্যুর আগেকার দৃশ্য ধরা পড়ে । শরীর সুস্থ রাখতে প্রতিদিনকার মত গতকাল রাত 
এগার�োটায় জিম করছিলেন নিতাই শীল নামক ওই যুবক । ভার উত্তালন করার 
সময় হঠাৎই অসুস্থ ব�োধ করে নিতাই । তা সত্বেও অনেকটা নিজেকে নিয়ন্ত্রণ 
রেখে আবার জিম শুরু করে ওই যুবক । তারপর আবার�ো অসুস্থ ব�োধ হওয়ায় 
অজ্ঞান হয়ে মেঝেতেই লুটিয়ে পড়ে নিতাই শীল নামক ওই যুবক । তারপর সেই 
যুবকের দাদা হঠাৎ এসে দেখে সে মেঝেতে লুটিয়ে রয়েছে, তারপর তাকে তুলে  
নিয়ে তড়িঘড়ি নিয়ে যাওয়া হয় কালনা মহকুমা হাসপাতালে । সেখানকার কর্মরত 
চিকিৎসকেরা পরীক্ষা নিরীক্ষা করার পর মৃত বলে ঘ�োষণা করে নিতাই কে । 
ঘটনাকে ঘিরে এলাকায় ছড়িয়েছে ব্যাপক চঞ্চল্য । পরিবারের অভিয�োগ, সময় 
মত যদি হাসপাতালে অক্সিজেন দিত তাহলে হয়ত�ো বেঁচে যেত নিতাই । সমগ্র 
ঘটনাকে ঘিরে এলাকায এবং  পরিবারের মধ্যে ছড়িয়েছে গভীর শ�োকের ছায়া ।

প্রাক্তন CJI ডিওয়াই চন্দ্রচূড়ের নয়া দায়িত্ব: 
আন্তর্জাতি ক মধ্যস্থতায় গুরুত্বপূর্ণ ভূমিকা

খ�োঁজখবর, দিল্লি:- ভারতের সুপ্রিম 
ক�োর্টের  প্রাক্তন প্রধান বিচারপতি 
ডিওয়াই চন্দ্রচূড় সম্প্রতি আন্তর্জাতি ক 
মধ্যস্থতার ক্ষেত্রে গুরুত্বপূর্ণ দায়িত্ব 
গ্রহণ করেছেন । জার্মানির শক্তি 
উৎপাদনকারী সং স্থা Wintershall 
এবং  রাশিয়ার মধ্যে মধ্যস্থতার 
জন্য Permanent Court of Ar-
bitration (PCA)-এর অধীনে 
‘Appointing Authority’ 
হিসেবে নিযুক্ত হয়েছেন তিনি । 
২০২৪ সালের নভেম্বরে সুপ্রিম 
ক�োর্টের  প্রধান বিচারপতির পদ 
থেকে অবসর নেওয়ার পর এই নয়া 
ভূমিকায় অবতীর্ণ হলেন তিনি । 
  ১৯৯০-এর দশকে স�োভিয়েত 
ইউনিয়নের ম�োকাবিলায় ইউর�োপীয় 
সং স্থাগুলির সুরক্ষার জন্য আন্তর্জাতি ক 
জ্বালানি শক্তি সনদ চুক্ তি স্বাক্ষরিত 
হয় । এই চুক্ তির আওতায় Win-
tershall এবং  রাশিয়ার মধ্যে 
পারস্পরিক সহয�োগিতার মাধ্যমে 
মধ্যস্থতার প্রচেষ্টা চলছে । এই 
প্রক্রিয়ায় নিয়�োগ কর্তৃ পক্ষ হিসেবে 
দায়িত্ব পেয়েছেন প্রাক্তন CJI চন্দ্রচূড় । 
এর আগে এই পদে দায়িত্ব পালন 
করছিলেন এডুয় ার্ডো  সিকুইর�োজ, 
যিনি গত ২২ মে পদত্যাগ করেন । 
  সাং বিধানিক আইন এবং  আন্তর্জাতি ক 
আইনের গভীর জ্ঞানের জন্য 
সমাদৃত চন্দ্রচূড় এই গুরুত্বপূর্ণ 
দায়িত্ব পেয়েছেন বলে জানা গেছে । 
আন্তর্জাতি ক বিনিয়�োগ ক্ষেত্রে 
আইনজ্ঞদের চাহিদা থাকায় বিভিন্ন 

দেশ থেকে বিশেষজ্ঞদের বেছে 
নেওয়া হয়, এবং  এই তালিকায় 
এবার জায়গা করে নিয়েছেন তিনি । 
  এছাড়াও, সম্প্রতি চন্দ্রচূড় ন্যাশনাল 
ল ইউনিভার্সিটিতে ‘Distinguished 
Professor’ হিসেবে নিযুক্ত হয়েছেন । 
ভাইস চ্যান্সেলর জিএস বাজপাই 
জানিয়েছেন, তাঁর  এই নিয়�োগ আইন 
শিক্ষার ক্ষেত্রে অত্যন্ত তাৎপর্যপূর্ণ । 
NLU-তে Centre for Constitu-
tional Studies নামে একটি বিভাগ 
গঠন করা হবে, যেখানে গবেষণার 
দায়িত্ব পালন করবেন চন্দ্রচূড় । 
  তাঁর  কার্যকালে সুপ্রিম ক�োর্টে  
অয�োধ্যার রামজন্মভমি 
মামলা, সমলিঙ্গের সম্পর্ককে  
অপরাধমুক্তকরণ, এবং  গ�োপনীয়তার 

অধিকার রক্ষার মত�ো গুরুত্বপূর্ণ রায়ে 
গুরুত্বপূর্ণ ভূমিকা পালন করেছিলেন 
চন্দ্রচূড় । তবে, কার্যকালের শেষ দিকে 
মামলার বণ্টন এবং  কিছ মামলায় 
তাঁর  মন্তব্য নিয়ে তীব্র সমাল�োচনার 
মুখে পড়তে হয় তাঁকে  । এই বিতর্কের  
মধ্যেই নতুন  দায়িত্ব গ্রহণ করে তিনি 
আবারও আল�োচনায় এসেছেন । 
  এই নিয়�োগের মাধ্যমে আন্তর্জাতি ক 
আইনের ক্ষেত্রে ভারতের 
প্রতিনিধিত্ব আরও মজবুত হবে 
বলে আশা করা হচ্ছে ।

প্রধানমন্ত্রীর নৈশভ�োজে য�োগ 
দেবেন অভিষেক বন্দ্যোপাধ্যায়

খ�োঁজখবর, নয়াদিল্লি: প্রধানমন্ত্রী নরেন্দ্র ম�োদীর আমন্ত্রণে মঙ্গলবার 
সন্ধ্যায় তাঁর  বাসভবনে আয়োজিত এক নৈশভ�োজে য�োগ দেবেন 
তৃণমূলের সর্বভারতীয় সাধারণ সম্পাদক অভিষেক বন্দ্যোপাধ্যায় । 
কেন্দ্রীয় পরিষদ বিষয়ক মন্ত্রী কিরেন রিজিজর দফতর থেকে স�োমবার 
সন্ধ্যায় অভিষেকের ক্যামাক স্ট্রিটের অফিসে এই আমন্ত্রণ জানান�ো হয় । 
অভিষেকের দফতর থেকে সরকারিভাবে বিষয়টি নিশ্চিত করা হয়েছে । 
  সন্ত্রাসবাদের নেপথ্যে পাকিস্তানের ভূমিকা এবং  ‘অপারেশন সিঁদর’-এর মত�ো 
বিষয়গুলি বিশ্বদরবারে তুলে  ধরতে ভারত সরকার বিশ্বের বিভিন্ন দেশে সাতটি 
বহুদলীয় সং সদীয় প্রতিনিধিদল পাঠিয়েছিল । গত রবিবার সব ক’টি দলই দেশে 
ফিরে এসেছে । এই দলগুলির প্রতিনিধিদের সঙ্গে তাঁদ ের বিদেশ সফরের 
অভিজ্ঞতা নিয়ে আল�োচনার জন্যই প্রধানমন্ত্রী নরেন্দ্র ম�োদী মঙ্গলবার তাঁর  
৭ নম্বর ল�োক কল্যাণ মার্গের বাসভবনে নৈশভ�োজের আয়োজন করেছেন । 
এই প্রতিনিধি দলগুলির মধ্যে একটিতে ছিলেন অভিষেক বন্দ্যোপাধ্যায় । 
তাঁর  দলটি এশিয়ার পাঁচটি দেশ—জাপান, দক্ষিণ ক�োরিয়া, কুয়ালালামপুর 
(মালয়েশিয়া), সিঙ্গাপুর এবং  মালয়েশিয়া সফর করে । গত মঙ্গলবার 
রাত ১২টা ১৫ মিনিট নাগাদ কলকাতায় ফেরেন অভিষেক । তিনি জানান, 
প্রায় ১৫ দিন ধরে এই পাঁচটি দেশে ভারতের বার্তা  তুলে  ধরা হয়েছে । 
বিদেশ সফরের আল�োচনার বিস্তারিত জানতে চেয়ে বিদেশমন্ত্রী গত বুধবার ওই 
প্রতিনিধি দলের সদস্যদের সঙ্গে একটি বৈঠক করেন । তবে পূর্ব নির্ধারিত কিছ 
কর্মসূচি এবং  উপনির্বাচনের ব্যস্ততার কারণে অভিষেক সেই বৈঠকে য�োগ দিতে 
পারেননি । এবার তিনি প্রধানমন্ত্রীর নৈশভ�োজে য�োগ দেবেন ।


